Commentari pil scolast

Questa poesia ei adattada per engrondir il scazi da plaids dils scolars. Certs plaids che cumparan en quella poesia vegnan ils scolars strusch ad enconuscher. Perquei ein era dus fegls da lavur concepi aschia, ch’ins sa engrondir il scazi da plaids. Per quests dus fegls da lavur astgan ins schar duvrar mieds d’agid (vocabulari romontsch-tudestg, vocabulari tudestg-romontsch, vocabulari fundamental).

Per ch’ils scolars emprendien veramein enzatgei vegn cussegliau d’emprender ils plaids suenter haver currigiu ils fegls da lavur (ev. era da controllar ils plaids empri).

Ulteriuras ideas per luvrar cun questa poesia:

· encurir ils loghens numnai ella poesia silla carta (ev. cumbinar cul rom geografia)

· scriver in’atgna poesia ch’ei concepida semegliontamein
· transponer la poesia en in text

· tractar quella poesia en historia (fatg historic che stat davostier)
